
Adiussiatz a totis,
L’occitan de viva votz es un trabalh remirable.
Aprèp lo trabalh de normalisacion de la lenga escrita que comencèt al sègle XIX, ambe, Honnorat, Mistral Perbòsc  demest tantes e s’acabet al segle XX ambe Alibert, lafont et tantes autres, aquel trabalh de formalizacion de la prononciacion de l’occitan serà l’òbra del sègle XXI.

Es un mejan necessari per tornar socializar la nòstra lenga, en particular per los que, coma ieu, n’an pas agut l’astre d’ausir la nòstra ni a l’ostal, ni per carrièira, ni a l’escòla.

L’occitan, coma totas las lengas d’escambis orals ambe los mejans modernes de comunicacion : ràdiio, television, internet …e d’ensenhament necessita un trabalh de coerencia orala. Per aquò, lo metòde «  L’occitan de viva votz » es un pas fòrça grand cap a aquela coerencia.
Ne profièiti per precisar, que confòrme a los sieus engatjaments, la municipalitat nòva de Tolosa vòl renfortir la politica de la ciutat per la lenga e cultura occitanas. La nominacion de l’adjunt al Conse en carga la lenga e la cultura occitanas que soi, n’es ja un signe fòrt. D’autras mesuras seguiràn dins pauc de temps. 

Acabarai aquí en tornant dire que Tolosa es astruga de revindicar lo festenal Occitània, que la presentation del libre « L’occitan de viva votz »  n’es un eveniment, coma un testimòni d’ara de la vitalitat de nòstra cultura.

Tolosa, lo 10 d’octobre de 2008

Ostal d’assezat
